
	1.

	
Ֆինանսների
նախարար   16.07.2020թ.
№ 01/8-2 /10507-2020

	  ՀՀ ֆինանսների նախարարությունը քննարկել է Ձեր 07.07.2020թ. N 01/9424-2020 գրությամբ ներկայացված ««Ստանդարտացման և չափագիտության ազգային մարմին» փակ  բաժնետիրական ընկերության կանոնադրական կապիտալը նվազեցնելու և գույք ամրացնելու մասին» ՀՀ կառավարության որոշման նախագիծը և հայտնում է, որ առարկություններ չունի:

	 

	   







 

	2.
	
Տարածքային կառավարման և ենթակա-ռուցվածքների
նախարար   16.07.2020թ.
№ ՍՊ/19600-2020
	 
ՀՀ կառավարության որոշման նախագծի վերաբերյալ հայտնում ենք հետևյալը.
1. «Բաժնետիրական ընկերությունների մասին» ՀՀ օրենքի 36-րդ հոդվածի 1-ին մասի համաձայն՝ «..Կանոնադրական կապիտալի նվազեցումը բաժնետոմսերի ձեռքբերման և մարման միջոցով թույլատրվում է, եթե դա նախատեսված է կանոնադրությամբ»։ Նույն հոդվածի 2-րդ մասի համաձայն՝ «Ընկերությունն իրավունք չունի նվազեցնել կանոնադրական կապիտալը, եթե դրա հետևանքով կանոնադրական կապիտալի չափը ավելի կփոքրանա օրենքով սահմանված նվազագույն չափից: Ընկերության կողմից կանոնադրական կապիտալը սույն օրենքով սահմանված նվազագույն չափից նվազեցնելը հիմք է Ընկերության լուծարման», համաձայն 3-րդ մասի՝ «Կանոնադրական կապիտալի նվազեցման և կանոնադրության մեջ համապատասխան փոփոխություններ կատարելու մասին որոշումն ընդունվում է ժողովի կողմից` դրան մասնակցող քվեարկող բաժնետոմսերի սեփականատերերի ձայների 3/4-ով, սակայն ոչ պակաս քվեարկող բաժնետոմսերի սեփականատերերի ձայների 2/3-ից։ Ուստի Նախագծի հիմնավորմամբ անհրաժեշտ է հստակեցնել Նախագծի համապատասխանությունը նշված դրույթներին:



2. Նախագծի 1-ին կետով նախատեսվում է «Ստանդարտացման և չափագիտության ազգային մարմին» փակ  բաժնետիրական ընկերությանը պատկանող գույքով վճարել ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ ՀՀ օրենսդրությամբ սահմանված կարգով ձեռքբերման դիմաց, սակայն նշված չէ բաժնետոմսերի և գույքի արժեքը արդյոք համարժեք է թե ոչ, արդյոք Նախագծի 1-ին կետում նշված գույքի սեփականատեր չի հանդիսանում նաև Հայաստանի Հանրապետությունը՝ իրեն պատխանող բաժնետոմսերի չափով: Հայտնում ենք, որ նշված խնդիրներն ունեն հստակեցման կարիք։

Ընդունվել է ի գիտություն
	 


Նախագծի հիմնավորման մեջ նշված է, որ «Ստանդարտացման և չափագիտության ազգային մարմին» փակ բաժնետիրական ընկերության 119257 հատ բաժնետոմսերի 100 տոկոսի սեփականատերը հանդիսանում է Հայաստանի Հանրապետությունը, ընկերության կանոնադրական կապիտալը ներկայումս կազմում է 357771.0 հազ.դրամ»: 
Ոչ «Բաժնետիրական ընկերությունների մասին» օրենքով, ոչ ընկերության կանոնադրությամբ կանոնադրական կապիտալի նվազագույն չափ սահմանված չէ։ Ընկերության 357․7 մլն դրամի կանոնադրական կապիտալը շենքի 113,0 մլն դրամ արժեքի չափով նվազոցման արդյունքում կանոնադրական կապիտալը կկազմի 244,7 հազ․դրան; 
Քանի որ ընկերության բաժնետոմսերի սեփականատերը հանդիսանում է Հայաստանի Հանրապետությունը, ապա կանոնադրական կապիտալի նվազեցման որոշման համար հիմք է ընդունվում «Բաժնետիրական ընկերությունների մասին» օրենքի 68-րդ հոդվածի 6-րդ և 7-րդ մասերի դրույթները։ 



Նախագծի 1-ին կետում նշված է, որ գույքը սեփականության իրավունքով պատկանում է «Ստանդարտացման և չափագիտության ազգային մարմին» փակ  բաժնետիրական ընկերությանը; Հայաստանի Հանրապետությունը հանդիսանում է միայն բաժնետոմսերի սեփականատերը; Ինչը սահմանված է  «Բաժնետիրական ընկերությունների մասին» օրենքի 2-րդ հոդվածի 2-րդ մասում; Գուքի հաշվեկշռային արժեքը կազմում է 113022000 դրամ, ինչը հավասար է 37674 հատ բաժնետոմսի, մեկ բաժնետոմսի անվանական արժեքը՝ 3000 դրամ:

	
	ՀՀ արդարադատության նախարարութ
յուն
	««Ստանդարտացման և չափագիտության ազգային մարմին» փակ բաժնետիրական ընկերության կանոնադրական կապիտալը նվազեցնելու և գույք ամրացնելու մասին» կառավարության որոշման նախագծի (այսուհետ՝ Նախագիծ) 2-րդ կետի 1-ին ենթակետով նախատեսվող դրույթն առաջարկում ենք նախատեսել ոչ թե էկոնոմիկայի նախարարին տրվող հանձնարարականի, այլ առանձին կետի տեսքով: 
2. Նախագծի կետերի համարակալումն անհրաժեշտ է վերանայել, քանի որ 4-րդ կետին հաջորդում է 6-րդ կետը:
3. Նախագծի 4-րդ կետով նախատեսվում է նախագծի 1-ին կետով նախատեսված գույքն ամրացնել Պետական գույքի կառավարման կոմիտեին: Նկատի ունենալով ՀՀ վարչապետի մոտ տեղի ունեցած խորհրդակցության արդյունքները, ինչպես նաև Պետական գույքի կառավարման կոմիտեի հետ ձեռքբերված համաձայնությունը՝ հակակոռուպցիոն կոմիտեի, հակակոռուպցիոն դատարանի և հակակոռուպցիոն վերաքննիչ դատարանի տեղակայման նպատակով առաջարկում ենք նախագծի 1-ին կետում նշված գույքն ամրացնել ՀՀ արդարադատության նախարարությանը:
	Ընդունվել է 

Ընդունվել է

